
 
QYTETI I SHKUPIT 

 
Në përputhje me Programin për aktivitetet në fushën e mbrojtjes sociale, të fëmijëve dhe 
shëndetësore në qytetin e Shkupit për vitin 2023 (“Lajmëtari Zyrtar i Qytetit të Shkupit” nr. 
18/22), dhe Rregulloren për subvencionimin e qytetarëve me rrezik social, banorë të qytetit 
të Shkupit për blerjen e mjeteve ekologjike të transportit, biçikleta dhe trotinete elektrike, 
Qyteti i Shkupit shpall 

 
THIRRJE PUBLIKE 

PËR SUBVENCIONIMIN E QYTETARËVE ME RREZIK SOCIAL, BANORË TË QYTETIT 
TË SHKUPIT, PËR BLERJEN E MJETEVE EKOLOGJIKE TË TRANSPORTIT, 

TROTINETE ELEKTRIKE  
 
 
 
1. QËLLIMI I THIRRJES PUBLIKE  
 

1.1. Qëllimi i thirrjes publike është realizimi i përkujdesjes sociale dhe mbrojtja e qytetarëve 
me rrezik social, banorë të qytetit të Shkupit, nëpërmjet stimulimit për përdorimin e 
biçikletave dhe trotineteve elektrike, dhe në drejtim të përmirësimit të cilësisë së jetës së 
tyre. Në këtë drejtim, Qyteti i Shkupit ndërmerr aktivitete për ngritjen e nivelit të edukimit 
shëndetësor dhe social, ngritjen e vetëdijes publike dhe përmirësimin e informimit të 
qytetarëve për çështje të ndjeshme sociale. Promovon stile jetese të shëndetshme dhe 
ngritjen e vetëdijes publike dhe kulturës shëndetësore me qëllim zvogëlimin e rreziqeve dhe 
problemeve shëndetësore te qytetarët. 
1.2. Thirrja publike do të zgjasë nga dita e shpalljes 12.04.2023  deri më 26.04.2023 (15 ditë 
kalendarike) ose deri në shterimin e mjeteve financiare të parashikuara nga Buxheti i Qytetit 
të Shkupit për këtë qëllim. 
1.3. Mjetet që do të subvencionojë Qyteti i Shkupit janë në vlerën 100% të vlerës së një 
biçiklete, por jo më shumë se 11.000,00 denarë për person, përfshirë tatimin mbi të ardhurat 
personale dhe për trotinet elektrik jo më shumë se 15.000,00 denarë për person, përfshirë 
tatimin mbi të ardhurat personale. 
1.4. Aplikimet e arritura në Arkivin e Qytetit të Shkupit do të evidentohen me kohën e saktë 
të depozitimit (data, ora dhe minuta) dhe të njëjtat do të shqyrtohen sipas datës dhe kohës 
së arritjes dhe do të vlejë parimi i pari që paraqitet i pari shërbehet.  

2. E DREJTA PËR PJESËMARRJE NË THIRRJEN PUBLIKE  

Të drejtë për pjesëmarrje në Thirrjen publike kanë qytetarët me rrezik social – banorë të 
qytetit të Shkupit (në komunat: Aerodrom, Butel, Gazi Babë, Gjorçe Petrov, Karposh, Kisela 
Voda, Saraj, Qendër, Çair dhe Shuto Orizare), që do të blejnë biçikletë ose trotinet elektrik të 
ri në Republikën e Maqedonisë së Veriut nga data 01.01. deri më 26.04. të vitit aktual, të 
cilët plotësojnë kushtet në përputhje me pikën 3 të Thirrjes publike dhe kanë depozituar 
dokumentacionin e nevojshëm. 
 
3. KUSHTET QË DUHET TË PLOTËSOJË APLIKANTI  
 

Aplikanti duhet të plotësojë kushtet e mëposhtme: 

 të jetë banor i qytetit të Shkupit (në komunat: Aerodrom, Butel, Gazi Baba, Gjorçe 
Petrov, Karposh, Kisela Voda, Saraj, Qendër, Çair dhe Shuto Orizare), 

 aplikanti t’i përkasë kategorisë së qytetarëve me rrezik social (persona të papunë, 
persona të punësuar të ardhurat e të cilëve nuk e kalojnë vlerën e pagës minimale 
dhe pensionistët me pension minimal deri në 15.000 den); 

 të mos ketë shfrytëzuar subvencion për blerjen e biçikletës apo trotinetit elektrik nga 
Qyteti i Shkupit, 



 biçikleta ose trotineti elektrik i ri të jetë blerë në Republikën e Maqedonisë së Veriut 
nga data 01.01. deri më 26.04.të vitit aktual. 

 

 
4. MËNYRA E APLIKIMIT NË THIRRJEN PUBLIKE  
 

4.1. Për kompensimin e një pjese të shpenzimeve dhe për të vërtetuar se kushtet për 
pjesëmarrje në Thirrjen publike janë plotësuar, aplikanti është i obliguar të depozitojë 
dokumentacionin e mëposhtëm: 

- aplikim të plotësuar për subvencionim për blerjen e një biçiklete ose trotineti elektrik 

(aplikimi do të shpallet në ueb-faqen e Qytetit të Shkupit: www.skopje.gov.mk). 

- deklaratë të noterizuar se aplikanti pajtohet që të dhënat e tij personale të përdoren 

vetëm për këtë subvencion, se aplikanti është banor i qytetit të Shkupit, se i përket 

kategorisë së qytetarëve me rrezik social dhe se deri më tani nuk ka shfrytëzuar 

subvencionimin për biçikletë ose trotinet elektrik nga Qyteti i Shkupit (deklarata e 

aplikantit do të shpallet në ueb-faqen e Qyteti i Shkupit: www.skopje.gov.mk ). 

- kopje e faqes së përparme të llogarisë së transaksionit (vetëm personale e aplikantit, 

jo e autorizuar nga një palë e tretë). 

- dëshmi se është blerë biçikletë ose trotineti elektrik i ri, duke i bashkangjitur kuponin 

fiskal origjinal të lëshuar në Republikën e Maqedonisë së Veriut, nga data 01.01. deri 

më 26.04.të vitit aktual, deri në shterimin e buxhetit të dedikuar për Thirrjen publike, 

ku është e detyrueshme që biçikleta ose trotineti elektrik të jetë paguar plotësisht 

(pagesa me këste nuk pranohet). 

- Vërtetim se aplikanti është: person i papunë, i punësuar të ardhurat mujore të të cilit 

nuk e kalojnë vlerën e pagës minimale dhe pensionist me pension minimal deri në 

15.000 den.  

4.2. Një person mund të aplikojë vetëm një herë për të marrë subvencion për blerjen e një 
biçiklete ose trotineti elektrik. 
4.3. Dokumentacionin e nevojshëm aplikantët e depozitojnë pranë Komisionit nëpërmjet 
Arkivit të Qytetit të Shkupit në zarf të mbyllur me shënimin: Sektori për veprimtari publike - 
Komisioni për zbatimin e procedurës për subvencionimin e qytetarëve me rrezik social, 
banorë të qytetit të Shkupit, për blerjen e mjeteve ekologjike të transportit biçikleta dhe 
trotinete elektrike, çdo ditë pune nga e hëna në të premten, nga ora 09:00 - 15:00. 

5. MËNYRA E REALIZIMIT TË THIRRJES PUBLIKE  
 
5.1. Për zbatimin e Thirrjes publike, kryetarja e Qytetit të Shkupit formon Komisionin për 
zbatimin e Thirrjes publike për subvencionimin e qytetarëve me rrezik social, banorë të 
qytetit të Shkupit për blerjen e mjeteve ekologjike të transportit biçikleta dhe trotinete 
elektrike (në tekstin e mëtejshëm: Komisioni). 
5.2. Komisioni nga pika 5.1 ka për detyrë të zbatojë procedurën, të përcaktojë plotësimin e 
kushteve dhe të depozitojë pranë kryetares së Qytetit të Shkupit propozim për miratimin e 
kërkesave të atyre aplikantëve që plotësojnë kushtet.  
5.3. Qyteti i Shkupit, në varësi të dinamikës së aplikimeve të arritura, do ta informojë 
publikun në mënyrë periodike për mjetet e mbetura, deri në shfrytëzimin e plotë të tyre. 
5.4. Pagesa e mjeteve do të bëhet në mënyrë sukcesive, sipas radhitjes së aplikimeve të 
arritura, deri në realizimin e mjeteve të planifikuara në Buxhetin e Qytetit të Shkupit për këtë 
qëllim. 
5.5. Kur mjetet financiare të planifikuara të jenë shteruar, Qyteti i Shkupit nëpërmjet ueb-
faqes së tij do të shpallë përfundimin e Thirrjes publike. 
 
 
 
 

http://www.skopje.gov.mk/


6. MËNYRA E REALIZIMIT TË SË DREJTËS PËR KOMPENSIM  

 
6.1. Kryetarja e Qytetit të Shkupit, me propozim të Komisionit, në një afat kohor prej 15 
ditësh nga dita e depozitimit të propozimit sjell Aktvendim për ndarjen e mjeteve financiare. 
 
6.2. Komisioni njofton aplikantët, aplikimet e të cilëve janë refuzuar si të paplota, të 
depozituara jashtë afatit kohor të caktuar dhe që nuk plotësojnë kushtet sipas pikës 3 të 
thirrjes publike. 

